
Изилдөө жыйынтыктары, көрүнүп тургандай, топурак-
тын нымдуулугунун жогорулашы менен жалбырактардын кур-
гак массасынын түшүмү көбөйөт жана бир эле мезгилде жал-
бырактардагы никотиндин пайыздык катышы төмөндөйт. 
Ар бир варианттагы жалбырактардын түшүмүндөгү нико-
тиндин абсолюттук санын чагылдырып турушат. Бардык ва-
рианттарда никотиндин максималдуу саны (миллиграммда) 
топурактын баштапкы ным сиңиримдүүлүгүнөн 25 пайызга 
барабар нымдуулукта болот. Топурактын нымдуулугунун кө-
бөйүшү менен жалбырактардын массасынын түшүмү өсөт, 
бирок никотиндин жалбырактардын түшүмүндөгү суммар-
дык саны азаят. Демек, жер семирткичти толук сандагы 
N120P120K120 өлчөмүндө берүү никотиндин түшүмдө максимал-
дуу, бир кыйла жогору чоңдуктар жакка карай топтолуусуна 
түрткү берет. Мындан сырткары, никотиндин көбүрөөк сан-
да чыгышы тамекини кадимки эскиче сугарылган боз топурак-
тарда өстүргөндө келип чыгат. Талгарский 28 тамекисинин 
скелеттик сортун өстүрүүдө никотиндин абсолюттук туту-
му райондоштурулган Дюбек 44-07 жыттуу сортун өстүрүү-
дөгүгө караганда олуттуу түрдө жогорураак экендигин көрсө-
түп турат. Мындан сырткары, тамекини эскиче сугарылган 
боз топурактарда өстүрүүдө никотиндин чыгышы кочкул боз 
топурактуу топурактарга караганда көбүрөөк экендиги жө-
нүндө божомол далилденди. Ошондуктан, тамеки өсүмдүгү-
нөн жана анын калдыктарынан никотин алуу үчүн андан аркы 
изилдөөлөрдү кадимки эскиче сугарылган боз топурактарда 
жүргүзүү керек. 

Негизги сөздөр: никотин, боз топурак, абсолюттук ку-
рамы, жалбырактардагы никотин, топурактын нымдуулугу, 
жер семирткичтер. 

Результаты исследований показывают, что с увеличе-
нием влажности почвы увеличивается выход сухой массы лис-
тьев и одновременно снижается процентное содержание ни-
котина в листьях. Они отражают абсолютное количество ни-
котина в урожае листьев каждого варианта. Во всех вариан-
тах максимальное количество никотина (в миллиграммах) при-
ходится на влажность, равную 25 процентам исходного влаго-
поглощения почвы. Урожайность листьев увеличивалась с уве-
личением влажности почвы, но влияние никотина на урожай 

листьев было меньше. общее количество уменьшится. Поэто-
му внесение удобрения в полном количестве N120P120K120 бу-
дет стимулировать накопление никотина в урожае к макси-
мальным, значительно более высоким значениям. Более высо-
кие уровни никотина образуются при выращивании табака на 
сероземах с традиционным орошением. Показано, что абсолю-
тная система никотина в росте скелетного сорта табака 
Талгарский 28 значительно выше, чем в росте ароматизиро-
ванного сорта Дубек 44-07. Кроме того, доказано, что выделе-
ние никотина при выращивании табака на староорошаемых 
сероземах выше, чем на почвах с темно-сероземами. Поэтому 
дальнейшие исследования по извлечению никотина из растений 
табака и его остатков необходимо проводить на обычных 
староорошаемых сероземах. 

Ключевые слова: никотин, серозем, абсолютный состав, 
никотин в листьях, влажность почвы, удобрения. 

Research results show that with increasing soil moisture, the 
yield of dry mass of leaves increases and at the same time the per-
centage of nicotine in leaves decreases. They reflect the absolute 
amount of nicotine in the leaf yield of each variant. In all variants, 
the maximum amount of nicotine (in milligrams) is at a moisture 
content equal to 25 percent of the initial moisture absorption of the 
soil. Leaf mass yield increased with increasing soil moisture, but the 
effect of nicotine on leaf yield was the total number will decrease. 
Therefore, application of fertilizer in the full amount of N120 P120 
K120 will stimulate the accumulation of nicotine in the crop towards 
the maximum, much higher values. In addition, as shown in Table 1, 
greater nicotine release occurs when tobacco is grown in conven-
tionally irrigated gray soils. It shows that the absolute system of ni-
cotine in the growth of the skeletal variety of Talgarsky 28 tobacco 
is significantly higher than in the growth of the flavored variety Du-
bek 44-07. In addition, higher levels of nicotine are produced when 
tobacco is grown in conventionally irrigated gray soils. It shows 
that the absolute system of nicotine in the growth of the skeletal va-
riety of Talgarsky 28 tobacco is significantly higher than in the 
growth of the flavored variety Dubek 44-07. In addition, it has been 
proven that the release of nicotine when growing tobacco in old 
irrigated gray soils is higher than in soils with dark gray soils. The-
refore, further research on extracting nicotine from tobacco plant 
and its residues should be carried out in conventional old irrigated 
gray soils.  

Киришүү. Никотин кислотасынын жана анын 
туундуларынын өндүрүшү негизинен Батыш Европа-
да жана АКШда топтоштурулган. Никотин кислота-
сынын жана никотинамиддин 2000-жылдагы дүйнө-
лүк өндүрүшү жылына 35 миң тоннадан ашыкты түз-
дү. Никотин кислотасынын негизги өндүрүшчүлөрү: 
Reilly Industries Nepera (АКШ), LonzaInc. и Degussa 
(Батыш Европа) [1]. Азыркы убакта Россияда никотин 
кислотасы өндүрүлбөйт. Мурда, жылына 200 тонна 
НК Новокузнецк химико-фармацевтикалык заводун-
да суюк фазалык метод менен өндүрүлүп келген. 
Азыркы учурда никотин кислотасына Россия жана 
КМШ өлкөлөрү боюнча керектөөлөрүн баалоо жылы-
на 1000 тоннагажакынды түзөт [2]. Тамеки-махорка 
чийки затынан никотин кислотасын өндүрүү өз мезги-
линде Лосиноостровский никотин заводунда 1942-
жылы уюштурулган эле [3]. Жогоруда айтылгандар-
ды эске алуу менен химиялык өндүрүштүн жаңы 
усулдарын, өндүрүштүк колдонуунун мүмкүнчүлүк-
төрүн баалоодо экономикалык критерийлерди гана 
эмес, экологиялык таза өндүрүштүн принциптерин да 
жетекчиликке алуу кабыл алынган [4-6]. 

Ошондуктан никотинди тамекиден алуу эң эф-
фективдүү жана алгылыктуу болуп эсептелет, антке-
ни тамеки өсүмдүгүнүн курамында гана алкалоид ни-
котин кездешет. Сигареталык тамекинин үлгүлөрүн-
дө никотиндин тутуму үлүшү 5-6%га чейин олку-сол-
ку болуп турат. Тамекидеги никотиндин тутуму эки 
фактор менен аныкталат: берилген сорттун тукум 
куучулук өзгөчөлүгү жана тамекини өстүрүү мезги-
линдеги сырткы шарттардын комплекси менен (жара-
тылыш шарттары жана агротехника ыкмалары). 

Практиктерге белгилүү болгон тамекидеги нико-
тиндин тутумуна метеорологиялык шарттардын жана 
сугат режимдеринин, вегетациялык мезгилдин олут-
туу таасир тийгизүүсү тууралуу факт өзгөчө көңүл бу-
рууга арзыйт. Айтсак, Крымдын түштүк жээгинде өн-
дүрүлгөн тамеки чийки затынын [7] Американ 572 
сортунун сугарылбай өстүрүлгөн тамекисинде нико-
тиндин тутуму 4,5-5,0%га жетет, ал эми сугарууда 
адатта 1,5-2,0%дан ашпайт. Келтирилген фактылар 
тамеки өсүмдүгүнүн суу менен камсыздалгандыгы-
нын даражасы менен анда никотиндин топтолуусунун 
ортосунда өз ара байланыштын бар экендиги жөнүндө 
ачык айтып турат. Тилекке каршы, берилген маселе 
боюнча адабиятта маалыматтар аз, ал эми Кыргызс-
тандын кыртыштык-климаттык шарттары үчүн мын-
дай изилдөөлөр такыр эле жок. Ошондуктан тамеки 
өсүмдүгүнөн чоң көлөмдөгү никотинди алуунун жол-
дорун табуу максатында бул бөлүмдө Кыргызстанда 
өстүрүлгөн тамеки өсүмдүгүнүн сортторунан нико-
тиндин чыгышына тамекинин сортунун, топурактын 
тибинин жана минералдык жер семирткичтердин 

таасирин изилдөө милдети коюлган [8]. 
Изилдөө методикасы.Тажрыйбалар вегетация-

лык метод менен 10 кг топурак баткан чопо идиштер-
де жүргүзүлдү. Тамекинин сорту – Дюбек 44-07 жана 
Талгарский 28. Тажрыйба үчүн топурактар алынды: 
сугатта-кадимки эскиче сугарылган боз топурактар 
жана кайрактагы кара боз топурактар, бул Түштүк 
Кыргызстандын кыртыштык-климаттык шарттары 
үчүн маалыматтарга [9] дал келет. Топурактын баш-
тапкы ным сиңиримдүүлүгү 44,7%. Идиштерге жер 
семирткичтер салынган эмес. Көчөт 5-майда отургу-
зулган. Идиштердеги бардык вегетациялык отургу-
зуулар 4 топко бөлүнгөн. Биринчи топтун топурагы-
нын нымдуулугутопурактын толук ным сиңиримдүү-
лүгүнөн (мындан ары ТНС) 25% деңгээлинде, экинчи 
топто – 40% деңгээлинде жана үчүнчү топто – 60% 
деңгээлинде жана төртүнчү топто – 80% деңгээлинде 
кармалып турду. 

Топурактын ным сиңиримдүүлүгү – топурактын 
сууну кармап туруу жөндөмдүүлүгүн сандык жактан 
мүнөздөгөн чоңдук. Толук талаалыкным сиңирим-
дүүлүк – топурактын өзүнүн катмарында топурактын 
көңдөйлүүлүгүнө, мындайча айтканда бардык тешик-
терди суу менен толтуруугаылайык келген көлөмдөгү 
сууну батыруу жөндөмдүүлүгү. 

Лабораториялык шарттарданым сиңиримдүү-
лүктү топурактын табигый түзүлүштөгү 1000 см3 кө-
лөмдөгү монолиттерде аныкташты. Монолиттерди 
клеенка менен жабылган ванночкага алардын үстү 
жагы горизонталдык абалга келгидей кылып жайгаш-
тырышат жана фильтрленген кагаз менен жабышат. 
Андан кийин монолиттиүстү жагынан суу менен ал 
туруп калбагыдай жана капталдарынан акпагыдай кы-
лып сугарышат. Топурактын үлгүсүн анын бийикти-
гинин ¾ суулагандан кийин суу куюуну токтотушат, 
монолитти клеенка менен жабышат жана гравитация-
лык суунунанын төмөн жагына агып кетүүсү үчүн 
ушундай абалда калтырышат. Суунун агуусунун узак-
тыгы топурактын механикалык касиеттеринен жана 
анын тыгыздыгынан көз каранды: жеңил жана орточо 
кумай топурак үчүн – 1-3 саат, оор кумай топурактар 
жана чополор үчүн – 8-16 саат. 

Анализ үчүн ар бир курактык топтон 10дон идиш 
тандалып алынды.Тамырларын топурактын калдык-
тарынан этияттык менен жуушуп, андан кийин та-
мырдын моюнчасынын деңгээлинде кесип салышкан. 
Ар бир нымдуулук тобунун өсүмдүктөрүнүн окшош 
бөлүктөрүн бириктиришкен, таразага тартышкан жа-
на дароо эле никотиндин тутумуна анализ кылышкан. 
Анализдердин жыйынтыктарын таблицаларга кирги-
зишкен. 

Тамеки чийки затында никотинди Келлер [10] 
боюнча, ошондой эле [11, 12] методикаларды пайда-
лануу менен аныкташты. Математикалык иштетүү 
Доспехов боюнча жүргүзүлдү [13]. 

Изилдөө жыйынтыктары. 1-таблицадан көрү-
нүп тургандай, топурактын нымдуулугунун жогору-
лашы менен жалбырактардын кургак массасынын тү-
шүмү көбөйөт жана бир эле мезгилде жалбырактарда-
гы никотиндин пайыздык катышы төмөндөйт. 4 жана 
7 мамычалардын цифралары ар бир варианттагы жал-
бырактардын түшүмүндөгү никотиндин абсолюттук 
санын чагылдырып турушат. Бардык варианттарда 
никотиндин максималдуу саны (миллиграммда) топу-
рактын баштапкы ным сиңиримдүүлүгүнөн 25 пайыз-
га барабар нымдуулукта болот. Топурактын нымдуу-

лугунун көбөйүшү менен жалбырактардын массасы-
нын түшүмү өсөт, бирок никотиндин жалбырактар-
дын түшүмүндөгү суммардык саны азаят. Демек, жер 
семирткичти толук сандагы N120P120K120 өлчөмүндө 
берүү никотиндин түшүмдө максималдуу, бир кыйла 
жогору чоңдуктар жакка карай топтолуусуна түрткү 
берет. 

Кадимки эскиче сугарылган боз топурактардагы 
жана кочкул боз топурактардагы тажрыйбалардын 
жыйынтыктарынын дисперсиялык анализи, мг/г (та-
меки сорту Дюбек 44-07, майда жалбырактуу жыттуу)

1-таблица 
Кадимки эскиче сугарылган боз топурактардагы жана кочкул боз топурактардагы  

тажрыйбалардын жыйынтыктары (тамеки сорту Дюбек-44-07, 2011-2013-жж.) 

Топурактын 
нымдуулугу, 

% менен 

Кадимки эскиче сугарылган боз топурактар Кочкул боз топурактар 

Кургак жалбы-
рактардын түшү-
мүнүн салмагы,  

гр. менен 

Жалбырактар-
дагы никотин 
кургак затка, 

 % менен 

Никотиндин 
абсолюттук 

тутуму,  

мг менен 

Кургак жалбы-
рактардын түшү-
мүнүн салмагы, 

гр. менен 

Жалбырактар–
дагы никотин 
кургак затка, 

% менен 

Никотиндин 
абсолюттук 

тутуму, 

 мг менен 

Жер семирткичтерди бербестен 

25 15,3 1,17 179,1 15,5 0,83 128,7 

40 15,54 1,01 157 16,0 0,75 120 

60 15,9 0,81 128,8 16,5 0,51 84,2 

80 16,3 0,64 104,3 17,3 0,4 69,2 

Жер семирткичтерди N120P120K120 нормасында берүү менен 

25 17,68 2,45 433,2 17,9 1,0 179 

40 18,0 2,04 367,2 18,1 0,9 163 

60 18,4 1,25 230 18,7 0,7 131 

80 18,8 1,02 191,8 20,2 0,6 121,2 

    2011 2012 2013 

Жеке айырмачылыктардын олуттуу баасы НСР05 0,23 0,95 0,19 

Башкы эффекттилердин олуттуу баасы НСР05 0,11 0,47 0,09 

Жуптук карым-катнаштар үчүн баа НСР05 0,16 0,67 0,13 

Мындан сырткары, 1-таблицадан көрүнүп тур-
гандай, никотиндин көбүрөөк санда чыгышы тамеки-
ни кадимки эскиче сугарылган боз топурактарда өс-
түргөндө келип чыгат. Ошондуктан тамеки өстүрүү-
нүн көп жылдык практикалык тажрыйбасын эске 
алып, тамекинин райондоштурулган сортторунун мү-
нөзүн билүү менен никотиндин Талгарский 28 таме-
кисин Кыргызстандын эскиче сугарылган кадимки 
боз топурактарында өстүрүүдө, анын скелеттик сор-
тунан чыгышын изилдөөнү жүргүздүк, жыйынтыктар 
3 жана 5-таблицаларда берилген.  

2-таблицанын маалыматтары Талгарский 28 та-
мекисинин скелеттик сортун өстүрүүдө никотиндин 
абсолюттук тутуму райондоштурулган Дюбек 44-07 

жыттуу сортун өстүрүүдөгүгө караганда олуттуу түр-
дө жогорураак экендигин көрсөтүп турат. Мындан 
сырткары, тамекини эскиче сугарылган боз топурак-
тарда өстүрүүдө никотиндин чыгышы кочкул боз то-
пурактуу топурактарга караганда көбүрөөк экендиги 
жөнүндө божомол далилденди. Ошондуктан, тамеки 
өсүмдүгүнөн жана анын калдыктарынан никотин 
алуу үчүн андан аркы изилдөөлөрдү кадимки эскиче 
сугарылган боз топурактарда жүргүзүү керек. 

Кадимки эскиче сугарылган боз топурактардагы 
жана кочкул боз топурактардагы тажрыйбалардын 
жыйынтыктарынын дисперсиялык анализи, мг/г та-
меки сорту Талгар 28).

2-таблица  
Вегетациялык идиштеги эскиче сугарылган кадимки боз топурактардагы жана кочкул боз топурактардагы 

тажрыйбалардын жыйынтыктары (Талгарский 28 тамеки сорту, 2011-2013-жж.) 

Топурактын 
нымдуулугу 

ТНСтын, 
% менен 

Кадимки эскиче сугарылган боз топурактар Кочкул боз топурактар 

Кургак жалбы-
рактардын түшү-
мүнүн салмагы, 

гр. менен 

Жалбырактар-
дагы никотин 
кургак затка, 

% менен 

Никотиндин 
абсолюттук 

тутуму, 
мг менен 

Кургак жалбы-
рактардын түшү-
мүнүн салмагы, 

гр. менен 

Жалбырактар-
дагы никотин 
кургак затка, 

% менен 

Никотиндин 
абсолюттук 
тутуму, мг 

менен 
Жер семирткичтерди бербестен 

25 7,5 3,6 270 6,9 3,4 235
40 22,0 3,1 682 21,1 2,5 528
60 34,2 2,3 787 32,1 2,0 642
80 38,2 1,8 688 34,5 1,7 587

Жер семирткичтерди N120P120K120 нормасында берүү менен 
25 7,2 4,45 320 6,3 4,1 258
40 17,4 4,04 703 15,4 3,6 554
60 41,7 2,4 1001 39,7 2,7 1072
80 46,15 2,2 1015 43,1 2,0 862

  2011 2012 2013 
Жеке айырмачылыктардын олуттуу баасы НСР05 0,48 0,17 0,26
Башкы эффекттилердин олуттуу баасы НСР05 0,24 0,08 0,13
Жуптук карым-катнаштар үчүн баа НСР05 0,34 0,12 0,18

1-сүрөттө типтеги топурактар үчүн нымдуулугуна жараша кургак жалбырактардын салмагынын өзгөрүү ди-
намикасынын, жер семирткичсиз жана жер семирткичи бар варианттардын диаграммасы берилген, ошондой эле 
типтеги топурактар жана жер семирткичтер үчүн нымдуулугуна жараша кургак жалбырактардын салмагынын 
өзгөрүү динамикасын теңдештирүү алынды. Ушул теңдешттирүүлөр боюнча кургак жалбырактардын салмагын (г) 
ар кандай топурактын нымдуулугу үчүн жеңил эле эсептеп чыкса болот. 2- жана 3-сүрөттөр жер семирткич берил-
ген жана тамекини кадимки эскиче сугарылган боз топурактарда өстүргөн варианттын кочкул боз топурактарга 
салыштырмалуу артыкчылыгын так көрсөтүп турушат. Топурактын 25% жана 40% нымдуулугунда никотиндин 
тутуму 2 эсе жогорураак жана 2,0-2,5%ды түзөт, ал эми абсолюттук да 2 эседен аз эмес көбүрөөк, б.а. 180ге каршы 
440 мг ды түзүшөт.

 
1-сүр. 1-өсүмдүктүн кургак жалбырактарынын салмагынын топурактын нымдуулугуна жараша (%) өзгөрүү динамикасы, (Дюбек 44-07): 

У1 = 0,01Х + 14,8 – топурактардын нымдуулугуна жараша кургак жалбырактардын салмагынын өзгөрүү динамикасын теңдештирүү 
(вариант: топурактын тиби – эскиче сугарылган кадимки боз топурактар, жер семирткичсиз); 
У2= 0,02Х + 17,18 – топурактардын нымдуулугуна жараша кургак жалбырактардын салмагынын өзгөрүү динамикасын теңдештирүү 
(вариант: топурактын тиби – эскиче сугарылган кадимки боз топурактар,N120P120K120 жер семирткичи менен); 
У3 = 0,03Х + 14,68 - топурактардын нымдуулугуна жараша кургак жалбырактардын салмагынын өзгөрүү динамикасын теңдештирүү 
(вариант: кочкул боз топурактар, жер семирткичсиз); 
У4= 0,04Х + 16,61 – топурактардын нымдуулугуна жараша кургак жалбырактардын салмагынын өзгөрүү динамикасын теңдештирүү 
(вариант: кочкул боз топурактар, N120P120K120жер семирткичи менен); 

0

5

10

15

20

25

25 40 60 80

Ж
ал

бы
р

ак
та

р
ды

н
 т

үш
үм

үн
үн

 с
ал

м
аг

ы
,  

 
1 

өс
үм

дү
к

тө
н

, г
р

Топурактын нымдуулугу, %

У1=0,01Х+14,8

У2=0,02Х+17,18

У3=0,03Х+14,68

У4=0,04Х+16,61



 
 
 
 
 

163 
 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА № 7, 2022

 

2-сүрөт.1 өсүмдүктүн жалбырактарындагы никотиндин тутумунун (%) топурактын  
нымдуулугуна жараша өзгөрүү динамикасы, (Дюбек 44-07 сорту): 

У1 = 1,4 – 0,009Х – топурактардын нымдуулугуна жараша жалбырактардагы никотиндин тутумунун (%) салмагынын кургак 
затка өзгөрүү динамикасын теңдештирүү (вариант: топурактын тиби – эскиче сугарылган кадимки боз топурактар, жер семирт-
кичсиз); 
У2= 3,09 – 0,02Х – топурактардын нымдуулугуна жараша жалбырактардагы никотиндин тутумунун (%) салмагынын кургак затка 
өзгөрүү динамикасын теңдештирүү (вариант: топурактын тиби – эскиче сугарылган кадимки боз топурактар, N120P120K120 жер 
семирткичи менен); 
У3 = 1,04 – 0,008Х – топурактардын нымдуулугуна жараша жалбырактардагы никотиндин тутумунун (%) салмагынын кургак 
затка өзгөрүү динамикасын теңдештирүү (вариант: кочкул боз топурактар, жер семирткичсиз); 
У4= 1,18 – 0,007Х - топурактардын нымдуулугуна жараша жалбырактардагыникотиндин тутумунун (%) салмагынын кургак затка 
өзгөрүү динамикасын теңдештирүү (вариант: кочкул боз топурактар, N120P120K120 жер семирткичи менен). 

1- жана 2-таблицалардын маалыматтары тамеки 
өсүмдүгүнүн суу менен камсыздалышынын даражасы 
менен анда никотиндин топтолушунун ортосунда өз 
ара байланыш бар экендиги жөнүндө ачык далилди 
берип турат. 4-сүрөттөн кадимки эскиче сугарылган 
боз топурактардын кочкул боз топурактарга салыш-
тырмалуу артыкчылыгы байкалып турганына кара-
бастан, минералдык жер семирткичтердин топурак-
тардын эки тиби тең үчүн кургак жалбырактардын 
салмагын топтогонун көрүнүп турат. 4- жана 5-сүрөт-
төгү диаграммалар никотинди топтоо үчүн 2- жана 3-
сүрөттөрдүн маалыматы менен салыштырмалуу (Дю-
бек 44-07 сорту үчүн) пайыздык катышта да, абсолют-
тук чоңдукта да Талгарский 28 сортунун артыкчылы-

гы жөнүндө далил берип турушат. Анын үстүнө абсо-
люттук чоңдукта 2 эседен көбүрөөк. 

2-таблицанын маалыматтары Талгарский 28 таме-
кисинин скелеттик сортун өстүрүүдө никотиндин абсо-
люттук тутуму райондоштурулган Дюбек 44-07 жыт-
туу сортун өстүрүүдөгүгө караганда олуттуу түрдө жо-
горураак экендигин көрсөтүп турат. Мындан сыртка-
ры, тамекини эскиче сугарылган боз топурактарда өс-
түрүүдө никотиндин чыгышы жана камтылышы коч-
кул боз топурактуу топурактарга караганда көбүрөөк 
экендиги жөнүндө божомол далилденди. Ошондуктан, 
тамеки өсүмдүгүнөн жана анын калдыктарынан нико-
тин алуу үчүн андан аркы изилдөөлөрдү кадимки эски-
че сугарылган боз топурактарда жүргүзүү керек. 

3-сүрөт. Никотиндин абсолюттук тутумунун (%) топурактын нымдуулугуна жараша  
өзгөрүү динамикасы, (Дюбек 44-07 сорту): 

У1 = 212,3 – 1,36Х – никотиндин абсолюттук тутумунун (мг) топурактын нымдуулугуна жараша өзгөрүү динамикасын теңдеш-
тирүү (вариант: топурактын тиби – эскиче сугарылган кадимки боз топурактар, жер семирткичсиз); 
У2 = 542,9 – 4,63Х - никотиндин абсолюттук тутумунун (мг) топурактын нымдуулугуна жарашаөзгөрүү динамикасын теңдеш-
тирүү (вариант:топурактын тиби – эскиче сугарылган кадимки боз топурактар, N120P120K120 жер семирткичи менен); 
У3 = 160,6 – 1,17Х - никотиндин абсолюттук тутумунун (мг) топурактын нымдуулугуна жараша өзгөрүү динамикасын теңдеш-
тирүү (вариант:кочкул боз топурактар, жер семирткичсиз); 
У4 = 205,3 – 1,11Х - никотиндин абсолюттук тутумунун (мг) топурактын нымдуулугуна жараша өзгөрүү динамикасын теңдеш-
тирүү (вариант: кочкул боз топурактар, N120P120K120 жер семирткичи менен); 

 

4-сүрөт. Кургак жалбырактардын салмагынын (гр) топурактын нымдуулугуна  
жараша (%) өзгөрүү динамикасы, (Талгарский 28 сорту): 

У1= 0,55Х – 2,9 – топурактардын нымдуулугуна жараша кургак жалбырактардын салмагынын (гр) өзгөрүү динамикасын тең-
дештирүү (вариант: топурактын тиби – эскиче сугарылган кадимки боз топурактар, жер семирткичсиз); 
У2= 0,76Х – 10,8 – топурактардын нымдуулугуна жараша кургак жалбырактардын салмагынын (гр) өзгөрүү динамикасын тең-
дештирүү (вариант: топурактын тиби – эскиче сугарылган кадимки боз топурактар, N120P120K120 жер семирткичи менен); 
У3= 0,49Х – 1,8 - топурактардын нымдуулугуна жараша кургак жалбырактардын салмагынын (гр) өзгөрүү динамикасын тең-
дештирүү (вариант: кочкул боз топурактар, жер семирткичсиз); 
У4= 0,72Х – 11,08 – топурактардын нымдуулугуна жараша кургак жалбырактардын салмагынын (гр) өзгөрүү динамикасын 
теңдештирүү (вариант: кочкул боз топурактар, N120P120K120 жер семирткичи менен); 

5-сүрөт. Тамекинин жалбырактарындагы никотиндин тутумунун (%) топурактын нымдуулугуна  
жараша өзгөрүү динамикасы, (Талгарский 28 сорту): 

У1= 4,5 – 0,03Х – топурактардын нымдуулугуна жараша жалбырактардагы никотиндин тутумунун (%) салмагынын кургак затка 
өзгөрүү динамикасын теңдештирүү (вариант: топурактын тиби – эскиче сугарылган кадимки боз топурактар, жер семирткичсиз); 

У2 = 5,6 – 0,04Х – топурактардын нымдуулугуна жараша жалбырактардагы никотиндин тутумунун (%) салмагынын кургак затка 
өзгөрүү динамикасын теңдештирүү (вариант: топурактын тиби – эскиче сугарылган кадимки боз топурактар, N120P120K120 жер семирт-
кичи менен); 

У3 = 17 – 0,28Х – топурактардын нымдуулугуна жараша жалбырактардагы никотиндин тутумунун (%) салмагынын кургак затка 
өзгөрүү динамикасын теңдештирүү (вариант: кочкул боз топурактар, жер семирткичсиз); 

У4 = 5,09 – 0,03Х - топурактардын нымдуулугуна жараша жалбырактардагы никотиндин тутумунун (%) салмагынын кургак затка 
өзгөрүү динамикасын теңдештирүү (вариант: кочкул боз топурактар, N120P120K120 жер семирткичи менен). 

 

6-сүрөт. Никотиндин абсолюттук тутумунун (%) топурактын нымдуулугуна жарашаөзгөрүү динамикасы, (Талгарский 28 сорту): 

У1= 6,92Х + 251,7 – никотиндин абсолюттук тутумунун (мг) топурактын нымдуулугуна жараша өзгөрүү динамикасын теңдеш-
тирүү (вариант: топурактын тиби – эскиче сугарылган кадимки боз топурактар, жер семирткичсиз); 
У2= 12,6Х + 114,7 – никотиндин абсолюттук тутумунун (мг) топурактын нымдуулугуна жараша өзгөрүү динамикасын теңдеш-
тирүү (вариант: топурактын тиби – эскиче сугарылган кадимки боз топурактар, N120P120K120 жер семирткичи менен); 
У3 = 6,04Х + 188,3 – никотиндин абсолюттук тутумунун (мг) топурактын нымдуулугуна жараша өзгөрүү динамикасын теңдеш-
тирүү (вариант: кочкул боз топурактар, жер семирткичсиз); 
У4 = 12,3 + 55,6 - никотиндин абсолюттук тутумунун (мг) топурактын нымдуулугуна жарашаөзгөрүү динамикасын теңдештирүү 
(вариант: кочкул боз топурактар, N120P120K120 жер семирткичи менен); 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА № 7, 2022

Тыянактар: Биздин байкоолордун жана эсеп-
төөлөдүн негизинде төмөндөгү тыянактарга келдик: 

1. Топурактын нымдуулугунун никотиндин топ-
толуусуна буга окшош таасиринин себебин түшүндү-
рүүгө аракет кылганда топурактагы суу өсүмдүктүн 
суу менен камсыздалышынын даражасын гана анык-
табастан, бир эле убакта топурактык эритменин кон-
центрациясын, аэрация даражасын, чыңалуулукту да, 
а мүмкүн топурактагы микробиологиялык жараян-
дардын багытын да аныктаган жөнөкөй эмес, татаал 
фактор экенин эстен чыгарбоо керек. 

2. Топурактагы суунун өлчөмү тамеки өсүмдүгү-
нүн жалбырактарындагы никотиндин тутумуна күч-
түү таасир этээрин, аны менен бирге бир катар учур-
ларда топурактын нымдуулугун башкаруу, айрыкча 
Кыргызстандын сугарылуучу жер иштетүү шартта-
рында жеңил чечилүүчү милдет болуп эсептелет. 

3. Минералдык жер семирткичтердин толук өл-
чөмүн киргизүү тамекинин жалбырагындагы нико-
тиндин тутумун жогорулатат. 

4. Топурактардын тиби жана тамеки өсүмдүгү-
нүн сорту никотиндин топтолуусуна таасир этет, 
Кыргызстандын шарттарында топурактын тиби-эски-
че сугарылган кадимки боз топурактар жана тамеки-
нин Талгарский 28сортунун никотинди топтоо үчүн 
жагымдуу болуп эсептелет. 

